КОМИ РЕСПУБЛИКАЛÖН ОЛАНПАС
Коми Республикаын удж видзан юкöнын öткымын юалöм йылысь
Примитöма Коми Республикаса

Государственнöй Сöветöн                                                2007 вося май 31 лунö
Тайö Оланпасыс урчитö Коми Республикаын удж видзан юкöнын Коми Республикаса государственнöй власьт органъяслысь полномочиеяссö.

1 статья. Коми Республикаын удж видзан юкöнса йитöдъясын 
участвуйтысьяс     
Коми Республика нимсянь Коми Республикаын удж видзан юкöнса йитöдъясын участвуйтöны Коми Республикаса Государственнöй Сöвет, Коми Республикаса Правительство, министерствояс да Коми Республикаса олöмö пöртысь власьт  мукöд орган, кодъясöс уполномочитöма Коми Республикаса Правительствоöн урчитöм пöрадок серти.
2 статья.  Коми Республикаын удж видзан юкöнын Коми 

Республикаса Государственнöй Сöветлöн полномочиеяс

Коми Республикаын удж видзан юкöнын Коми Республикаса Государственнöй Сöветлöн полномочиеясöн лоöны:

1) Коми Республикаын удж видзан юкöнын оланпасъяс да мукöд нормативнöй правовöй акт примитöм;

2) Коми Республикаын уджалан условиеяс да удж видзöм бурмöдöм кузя торъя мога республиканскöй уджтасъяс вынсьöдöм;

3) мукöд полномочие, мый индöма федеральнöй законодательствоöн Россия Федерацияса государственнöй власьт законодательнöй (бöрйöм) органъяслöн полномочиеясöн.

3 статья. Коми Республикаын удж видзан юкöнын Коми 

Республикаса Правительстволöн полномочиеяс

Коми Республикаын удж видзан юкöнын Коми Республикаса Правительстволöн полномочиеясöн лоöны:
1) Коми Республикаын удж видзан юкöнын государственнöй политика збыльмöдöм;

2) удж видзан юкöнын нормативнöй правовöй актъяс примитöм;

3) уджалан условиеяс да удж видзöм бурмöдöм кузя торъя мога республиканскöй уджтасъяс лöсьöдöм да збыльмöдöм;
4) организацияясын, кутшöмъяс лоöны Коми Республикаса олöмö пöртысь власьт органъяслöн ведомство улын, удж законодательство да мукöд нормативнöй правовöй акт, кöні индöма уджалан праволысь нормаяс, олöмö пöртöм бöрся ведомствопытшса государственнöй контроль нуöдан пöрадок да условиеяс лöсьöдöм;

5) удж видзан юкöнын Коми Республикаса олöмö пöртысь власьт органъяслысь удж сöгласуйтöм;
6) Коми Республикаса республиканскöй бюджет тшöт весьтö уджалан условиеяс да удж видзöм бурмöдöм кузя мероприятиеяс сьöмöн могмöдан пöрадок лöсьöдöм;

7) мукöд полномочие, мый индöма федеральнöй законодательствоöн Россия Федерацияса субъектъяслöн олöмö пöртысь власьт органъяслöн уджöн.

2. Коми Республикаын удж видзан юкöнын Коми Республикаса Правительстволöн полномочиеяс, мый индöма тайö статьяса 1 юкöнын, збыльмöдсьöны Коми Республикаса Правительствоöн асшöра либö сыöн уполномочитöм Коми Республикаса олöмö пöртысь власьт органъясöн.

 4 статья. Тайö Оланпаслöн вынсялöм
Тайö Оланпасыс вынсялö сійöс официальнöя йöзöдан лунсянь.

 Коми Республикаса Правительстволы примитны тайö Оланпас збыльмöдысь нормативнöй правовöй актъяс.

